LA FIESTA ASTURIANA

Roberto Gonzilez-Quevedo

Si ye verdd que la cultura asturiana ye rica en tolos aspeutos y
tien abondos rasgos identitarios y propios que la faen singular, nun
hai dulda de que nel aspeutu festivu Asturies tien un aquel espe-
cial, tien una personalidd y unos rasgos tan propios como fuertes y
con un puxu estraordinariu.

Ya nos diferentes llabores que marquen el ciclu del afiu de lla-
bradores y ganaderos apaez el sentiu de la fiesta a nivel de la casa'y
de les families qu'ayuden nes actividaes que se faen en réxime de re-
ciprocidd. Asina, cuando se mata’l gochu, cuando se fai la esfoyaza,
cuando se corcha la sidra, cuando’l tiempu la yerba, o seya, siempre
qu’hai momentos importantes de l'actividd econémica, nun falta la
fiesta como ramu col que termina esa activida coleutiva. Y nun hai
andecha que nun termine tamién con fiesta y por eso la propia pa-
llabra ‘andecha’refierse tamién a esa fiesta final que se fai dempués
d’'un trabayu fechu en collaboracién d'unes cases con otres.

Pero amds d’esos momentos festivos nos que se disfruta y se
refuerza, con grandes llacuaes, la dieta pola mor del esfuerzu fisi-
cu que representen los llabores de la siega, del samartinu, etc., hai
tamién pel afiu dies de fiesta coleutiva, asociaes al calendariu cris-
tianu, que tienen un fondu valor cultural.

Y si en toles cultures la fiesta tien un significdu cultural mui
fondu, n’Asturies esti significdu tien una fuerza mds importante en-

tovia, porque pocos paises desarrollaren y ellaboraren un calendariu
festivu tan densu y tan vital como nel casu asturianu. Esto ye asina
hasta'l puntu de que si nos atreviéramos a falar de los matices que
pue tener la cultura como rasgu de personalidd (como fizo Ruth Be-
nedict na so obra, anguafo poco reconocida) tendriamos que dicir
que la cultura asturiana ye una cultura fundamentalmente festiva
y folixera, anque ciertamente ye ésta una observacion non cientifi-
ca, sindn intuitiva. Pero si ye poco cientifica y mds bien intuitiva, sf
ye una realid4 social el fechu de que socialmente funciona esta ob-
servacion. Y si ye evidente que funciona realmente 'estereotipu o
clixé del asturianu como persona de xacer allegre y como individuu
venciu a la celebracion del festexu y la folixa.

Nun pue evitase'l trabayu pa la supervivencia, pero tamién ye
verdd que siempre’l ser humanu necesité momentos pa divertise. Y
esa diversion nun yera namds un momentu funcionalmente nece-
sariu pa dempués producir mds, sinén que na celebracion festiva
'home dende qu'existe dedicase a tresmitir idees y sentimientos y
tamién a asimilar la realid4. La fiesta asturiana ye, entés, como la
fiesta en xeneral, muncho més qu'un momentu pa esparcery pa dis-
frutar, ye tamién una prautica cola que se deprenden, y s'ensefien,
una cierta categorizacién del mundu y una manera de ver la realida.
Tamién na fiesta, anque a vegaes de forma contradictoria, hai cele-
braciones que nun dexen d'afitar los valores y les normes morales
que rixen la vida social de la xente a lo llargo del afiu.

Pa entender les fiestes asturianes tenemos que tener, entds, en
cuenta que son, amds d'esi espaciu d'ociu y descansu, unes prau-
tiques de finalidd cognitiva, en cuantes que configuren una forma
de ver la realidd y de vese a si mesmos. Tamién les fiestes tin car-
gaes de simbolos que lleguen a la xente enllenos de sentimientos y
que van direutos a la dimensién afeutiva de la persona. Y nun hai
qu'escaecer que nun hai mensaxe més eficaz qu'aquél que llega di-
reutamente al inconsciente coleutivu y al mundu de los sentimien-
tos, les pasiones y les emociones.

Fiesta habiala tol afiu porque xeneralmente los mozos y les mo-
ces podien, mesmamente pel iviernu, dir a dalgtin baille los domin-
gos o otru dia de la selmana. Estos bailles festivos yeren una bo-
na ocasion pa entamar dalguna rellacion que podia llegar a que los
mozos y moces terminen por ser novios v, llegdu’l casu, podia ta-
mién dar como frutu’l matrimoniu. D’estes fiestuques selmanales
trata tamién esti volume, anque l'interés fundamental va centrase
nes fiestes que sigufen el cursu del ciclu festivu segtn les estacio-
nes del afu.

EL cicLU DEL ARNU

El sol y les estaciones va marcando siempre les formes de vida
en tolos senes. Por supuestu, tamién el calendariu xeneral de la pro-
duccién econémica, asocidu al calendariu relixosu, manda en mun-
du festivu. Les fiestes d'Asturies repitese ciclicamente nuna serie
de celebraciones que van marcando’l pasu del tiempu con munchu
detalle y abarcando tolos meses. Ye un calendariu festivu mui tra-
baydu y que vien del llargu procesu de cristianizacion fechu pola
[lesia en sieglos pasaos y qu’igué un sistema cultural y ritual onde
nun faltaba dengtin aspeutu ensin regular. Toles cultures marquen
ritualmente’l pasu del tiempu del afu y esta secuenciacion respuen-
de a les creencies sobre les fuerces que controlen a la naturaleza y
tamién al propiu ritmu de la vida econémica y social. En casu del
calendariu festivu asturianu ye fécil alcontrar el rastru de celebra-
ciones propies de pueblos europeos agricultores y de munches cele-
braciones festives romanes, nes que podemos ver los antecedentes
de munches de les celebraciones més tarde cristianizaes.

De la que va terminando la seronda y l'iviernu va acercandose ce-
lébrase Santa Llucia, dia nel que popularmente se crefa qu'entraba
l'iviernu real y entamaba’l crecimientu de los dies; pero’l solsticiu
d’iviernu celébrase a lo llargo de la serie de fiestes que van dende



12 RoBERTO GONZALEZ-QUEVEDO

Navidd hasta’l dia de Reis, en pasando pelos Santos Inocentes y per
San Silvestre y per Aiiu Nuevu. Estes fiestes celebren la llegada del
iviernu y 'entamu de cuando mengua la nueche, pero tamién ce-
lebren el principiu d'un afiu nuevu. Entamen asina les fiestes iver-
nales, carauterizaes pola mazcara y poles aiciones burllones y sati-
riques.

El final d'un afiu y 'entamu del siguiente ye n'Asturies el tiem-
pu del aguilandu (o aguinaldu), cuando los mozos, siguiendo distin-
tos vezos y dependiendo de les zones, van d’aguilanderos pidiendo
perres a los vecinos mientres van faciendo dalguna pequefa actua-
cion o canten.

A vegaes el grupu de mozos nun fai namds una pequena actua-
cién sinén que’l grupu de la moceda representa una auténtica co-
media, como ye'l casu de los zamarrones de L.lena o los guirrios o si-
dros del Valle del Nalon y Siero. En dellos casos estos grupos lleven
un mozu o galdn y otru mozu mazcardu (madama) y van pidiendo
l'aguilandu. Na parte d’alantre del grupu van unos mozos vistios de
blanco, cola cara tapada por una mazcara y cola cabeza con capu-
ches, adornaes ya iguaes poles sos novies con campanines y cintes.
Estos mozos van saltando y moviendo palos con vexigues (por eso
se llamen vexigueros) y faciendo sonar les campanines y cascabeles
que lleven puestos. Dempués, y al son de gaita y tambor, van los es-
terones, que lleven puestes como unes esteres que paecen casulles
y dellos lloqueros pela cintura y pel llombu. Al saltar, suenen los llo-
queros que lleven puestos y van faciendo tamién movimientos pro-
vocativos, xeneralmente molestando. Si s'alcuentren con otru grupu
asemeyau entamen una engarradiella emburridndose.

Ye perimportante la mdzcara y dir tapaos con pelleyes, en dellos
casos asonsafiando a animales, como l'osu, y tamién ye importante
dir garrando lo que da la xente como aguilandu, o seya, perres, si-
dra o coses d'otra clas, asina como representar una especie de co-
media cenciella y burllona, anque esti vezu foi perdiéndose col pa-
su del tiempu. Podemos lleer n’Aurelio de Llano la costume de los

bardancos, grupos de mozos mazcaraos que salten moviendo lloque-
ros y qu'alredor d'una foguera van representando una farsa que tien
como protagonista a una muyer (Marica), que ta a puntu de tener
un fiu: «al fin Marica da a luz un gato que tiene atado bajo la saya.
El publico echa a correr a palos detrés del recién nacido y se acaba
la funcién».:

Nos dies proximos al nuevu aiiu celebrédbase tamién n'Asturies
la fiesta y el baille de los devotos, que tenia la particularida de que
mozos y moces formaben parexes p'actuar como novios nesos dies
festivos. Una carauteristica que tenfen estes actividaes festives y es-
tos bailles yera que los mozos y les moces emparexdbense echando
a suertes y segtin delles normes afitaes socialmente.

Agora ta xeneralizao per Asturies celebrar la Navidd como
n'otres zones europees y americanes. Apaecieron asina nueves tra-
diciones que lleguen a los nenos alredor del mundu de regalu y por
eso hai anguaino munchos simbolos nuevos y formes non tradicio-
nales pa representar la fiesta navidefia, con figures como la del 4r-
bol engalandu en casa y con regalos de Papa Noel.

La integracién dafechu na economia de mercdu fai qu'haya una
industria con munchu poder comercializando los sos productos y
ufiertdndolos pelos medios de comunicacién a toles families astu-
rianes, tanto a les urbanes como les que viven en mundu rural. La
verdd ye qu'estes celebraciones suelen afitase en prautiques que nel
fondu son asemeyaes a les feches en tiempos antiguos. Ye ésti’l casu
de les xintes que renueven la solidarida familiar o l'intercambiu de
regalos como espresion de la xuntura social, anque agora esti tipu de
prautiques van insertdndose nun gran sistema consumista qu'abarca
dende les manifiestaciones fisiques mds importantes hasta la for-
macién ideoldxica que se manifiesta en tolos medios de comunica-
cién y qu'afeuta a toles les capes sociales y a toles edaes, aunque
d’'una manera especial al mundu de los nefios, onde hai una gran

" DE LraNo, 1977: 217.

incidencia social y unes posibilidaes pergrandes de negociu econé-
micu. Lo qu'alcontramos, entds, ye'l mesmu tipu de celebracion ri-
tual del pasu del tiempu en ciclu anual, anque agora dientro d'un
nuevu sistema econémicu y social.

En llegando’l dia 17 de xineru celébrase una fiesta que siempres
foi mui carismatica pa los llabradores y los ganaderos, la fiesta de
San Antonio Ab4, o San Antdn, que ye un santu considerdu protec-
tor de los animales de casa y por eso per estos dies dalguna perso-
na de cada familia campesina llevaba al santu o a la ilesia de la pa-
rroquia productos de la economia campesina como los derivaos del
gochu, o seya, parte del samartin, y de les vaques, oveyes o cabres,
asina como de les pites, o seya, giievos, etc.

Tamién yera un dfa importante, dende’l puntu de vista festivu,
el dia 2 de febreru, la Purificacion de la Virxe; y San Blas, que se
celebra’l dia 3. Yera tradicional bendicir les candeles y dempués a
vegaes celebrdbense romeries.

Liviernu asturianu zdrrase col Antroxu (Antroidu, Antroiru) que
yera una fiesta de les mas importantes del afiu. En munchos sitios
d’Europa hai celebraciones con protagonismu femenin alredor del
antroxu y lo cierto ye que n’Asturies tuvo importancia abonda la
fiesta de les Comadres, na que se celebraba una bona romeria y se
facien homenaxes a les madrines por parte de los sos afiaos. Esta
fiesta institucionalizése en dalguna poblacién, como La Pola Siero,
por exemplu, pero hasta hai unes décades yera una gran celebra-
ci6n xeneralizada en mui bien de zones asturianes, tal como ates-
tiguen los informantes, que confirman que, sicasi, perdieren el so
puxu de golpe hai unos cuantos afos. Dempués de la fiesta de les
Comadres, que se celebra un xueves, vienen les Comadrines y llega
asina la selmana del Antroxu, con tres dies tradicionales de fiesta:
el Domingu Gordu y tamién el Llunes vy, especialmente, el Martes
d’Antroxu.

La fiesta del antroxu celébrase cola prautica de la mézcara y por
eso dende la casa asturiana mds pequena hasta les grandes ciudaes

habfa mazcaraos (mazcaritos) que se manifestaben publicamente
con intenciones burllones y satiriques, tapaos detrds de mazcares
qu'en munchos casos tenfen formes animales. Nestes actividaes
de los mazcaraos ridiculizabase la vida de campesinos y de los non
campesinos, como si con ellos se ficiera un paréntesis catdrticu nel
que se cuestionaben les normes y les escales de prestixu que rema-
naben la vida de tolos dies. Les critiques formuldbense en coples
que diben cantdndose pelos caminos y peles caleyes, llegando en
dellos casos a representase pequenes comedies nes que se ridiculi-
zaben los estereotipos y clixés de la vida cotidiana.

La lliteratura antropoléxica recueye como un rasgu de les fies-
tes d'esti tipu'l so calter tresgresor y la so intencionalidd d'invertir
los papeles qu'hai cotidianamente na sociedd. Esto pasa tamién nel
Antroxu asturianu: les mdzcares permiten disimular y cambiar la
identida y el rol (de xéneru, de poder, de prestixu) y les propies ac-
tividaes de los que, mazcaraos, recorrien les cais espresaben ritual-
mente esi rechazu al orde afitdu socialmente: tirar piedras en praos
o tierres de llabor, cambiar de sitiu les portielles que llenden les pro-
piedaes, cambiar de sitiu los preseos, los carros, etc.

Un de los aspeutos mas importantes del Antroxu ye qu'esi dia
comese a farta. Na casa campesina tradicional nun sobra la comi-
da, menos pel Antroxu, cuando se come abondo hasta fartucase y
cuando se come tamién lo meyor y lo més valorao de lo qu'hai en
casa, invitando amds a los vecinos a disfrutar de la bona comida que
guarda la familia. Nun ye, evidentemente, casualidd que n’asturianu
antroxar (o antroidar) signifique, amds de ‘correr 'antroxu’, ‘comer
muncho’.

Nun hai qu'escaecer que I'antroxu nun ye namds cosa de los
pueblos: tamién nes ciudaes la fiesta del Antroxu llegé a ser mui
importante, como ye'l casu de les manifestaciones de grupos de
mazcaraos y de personaxes que repartien giielpes con escobes o con
otros utensilios al mesmu tiempu que se criticaben y denunciaben
les conductes mds llamatives de la vida llocal. Tamién yera propio

del Antroxu urbanu I'entierru de la sardina, nel que se ridiculizaba’l
mundu de los cures y facfase burlla de les prautiques llittrxiques,
al mesmu tiempu que los asistentes a la procesion burlldbense de
les autoridaes en xeneral.

Pel sieglu xx la prautica del Antroxu calttivose con muncha vi-
talidd en delles zones, pero fue menguando’l so puxu, en parte po-
les presiones del poder, que preferfa, por exemplu, prautiques mds
acordies colos valores burgueses, como los bailles urbanos onde ha-
bia mézcares. Mesmamente hubo mui bien d’afios nos que se pro-
hibi6 la fiesta del Antroxu, que, de toles maneres, sigui6 faciéndose
con mds o menos vitalidd, hasta que cola llegada de les llibertaes
politiques nel dltimo cuartu del siglo xx entamé una interesante re-
construccion del Antroxu como celebracion festiva.

[LA NUECHE DE SAN XUAN

Una fiesta mui importante n'Asturies ye la de San Xuan, fies-
ta que nun ye otra que la cristianizacion de les celebraciones qu'en
toa Europa festexaren el solsticiu de branu, cuando coincide la nue-
che mds corta col dia més llargu y que significa qu'entama’l branu.
San Xuan celébrase’l dia 24 de xunu, ye dicir, unos dies dempués
del momentu auténticu del solsticiu astronémicu, cosa que nun ye
una torga pa que dicha fiesta de San Xuan seya a tolos efeutos la
celebracion ritual de entamu del branu. Fai falta tener en cuenta
qu'hasta’l sieglu xvi, cuando s'afit6’l calendariu gregorianu, sigui6
'enquivocu del calendariu romanu de creer que’l dia 24 de xunu
ye'l més llargu del afu.

Nesta fiesta alcontramos los fendmenos maxicos propios del
mundu cultural astur y toles creencies que tienen que ver cola fer-
tilida, la sald, el bien y los sos enemigos simétricos: el mal, la en-
fermeda, la esterilida. Esta ye tamién la nueche onde florecen to-
les figures mitiques asturianes, de manera que los personaxes de la

mitoloxia astur, como'l trasgu, el cuélebre o la xana, escueyen esti
momentu maxicu pa rellumar con munchu aquel.

Un simbolu impresindible de la celebracién de San Xuan ye
l'agua y por eso un de los rituales mds espardios nes celebraciones
asturianes del solsticiu de branu ye buscar I'agua que defenda y es-
pante los males en xeneral. Asina ye como se quier llograr la flor del
agua, que nun ye otra cosa que l'agua que s'alcuentra puntualmen-
te nes fuentes a les doce de la nueche. Tamién s'entiende por flor
del agua la que son a tocar los primeros rayos del sol nel momentu
qu'entama la mafnana siguiente, cuando desapaez la nueche.

L'agua ye favoratible en toles formes y nun se busca namas
l'agua de les fuentes, sin6n tamién les distintes presentaciones del
agua y por ello hai munchos informantes que dicen que prautica-
ren el ritu de revolcase, esa nueche o al amanecerin, pela rosada de
los praos p'allofiar cualquier tipu de mal que perxudique a la xen-
te, como la enfermedd, nun ser a tener fios, la mala suerte. Quier
esto dicir que beber esi agua o moyar el cuerpo cola humeda de la
rosada ye una manera d’aprovechar la fuerza positiva de la nueche
de San Xuan.

Pero’l fueu ye otru elementu maxicu perimportante na nue-
che de San Xuan. En munches partes d’Asturies nun se concibe la
nueche de San Xuan ensin la foguera o h.oguera, alredor de la que
se bailla o se danza, saltase o faise cualquier tipu d’aicién ritual. Pa
iguar la foguera fai falta en dellos casos una preparacién importan-
te y detallada: porque convién que dure curioso y que tenga puxu,
cosa de la que s’encarguen los mozos.

Otra prdutica frecuente per San Xuan n’Asturies ye enramar les
fuentes, o seya, dir poniéndo-yos flores y ramos de les fuentes, que
yera una prdutica mds bien femenina. Tamién la xente piensa que
pela nueche de San Xuan ye cuando mas convién coyer plantes y
flores curatives y estes plantes y flores aprovéchense dempués pa
guardales en casa por si fai falta echar mano d’elles por cualquier
cosa mala pa la salu.

[LES FIESTES DEL SANTU PATRON

Ye més bien pel branu cuando les parroquies dediquen tin o més
dies a celebrar la fiesta d'un santu patrén. Pela mafiana hai actos re-
lixosos que terminen cola puya'l ramu. El ramu faise sobre una es-
tructura de madera en forma de circulu o de pirdmide y sobre esta
estructura les moces coloquen elementos prestosos y guapos, como
cintes y flores. Amds de decoralu asina pénense tamién en ramu co-
ses de comer, como rosques de pan, panoyes de maiz, botelles de
llicor, fabes y coses asemeyaes.

El dfa de la fiesta del santu patrén avecen los asturianos a enta-
mar una xinta bien grandona na que se renueva otra vuelta la solida-
ridd interna de la familia y, tamién, la solidaridd cola xente de fuera,
porque, efeutivamente, esi dfa de fiesta siempre hai invitaos, xente,
familiares o non, que vienen d'otres parroquies y que participen na
llacuada y tamién nes celebraciones que se faen dende la mafana
a la nueche. Estes invitaciones siguen, léxicamente, el principiu de
la reciprocidé equilibrada o compensada, que siempre ta presente y
activu na vida rural asturiana. Pela tarde organicense munches ac-
tividaes festives, como xuegos populares, bailles y siempre con dal-
guna barraca onde hai sidra y otres bebies.

Toles plantes, pero especialmente los drboles, son mui impor-
tantes nos rituales que se faen peles distintes fiestes asturianes
del branu y de la seronda. Ye mui interesante un vezu que ta mui
afitdu na zona oriental de Asturies y que ye que los mozos traen
un drbol mui grandén y Ildantenlu de llau de la ilesia de la parro-
quia. Lldmase-y a esti arbolon h.oguera, lo que significa qu'esta
pallabra allargé’l so conteniu seménticu a distintos aspeutos de la
celebracion y del ritual de la fiesta. De toles maneres, la costu-
me del arbol6n nun ye esclusiva del oriente astur, anque ye ver-
déd que ye nesta zona onde tien mds presencia. Otramiente, nun
hai qu'escaecer qu'esti vezu entovia tien anguafio munchu puxu
social.

ToLos SANTOS

Pel tiempu de la fiesta de Tolos Santos hai unes celebraciones
que nun puen calificase de festives, pero que s convién mentar pa
tener una idea de lo que ye'l ciclu ritual. Ye per esti tiempu cuando
la xente s'alcuerda de los muertos de la familia y fai ritos por ellos:
acuriosen les tumbes del cementeriu y asisten a los ritos relixosos,
qu'incldin la visita col cura al cementeriu, onde ya les tumbes tan
llimpies y con mui bien de flores.

Un vezu que giiei ta desanaiciau dafechu pero del que s’alcuerda
mui bien de xente ye'l de facer con calabaces vaciaes una especie de
calavera con una lluz dientro, que ye una vela encesa. Esta sf yera
una costume que tenfa un aquel festivu y que valia pa que los rapa-
z0s escorrieren a los nefos y asustaren a la xente en xeneral.

[LOS SANTUARIOS MARIANOS

Estudiar la fiesta n’Asturies tien que tener en cuenta les ce-
lebraciones que se faen nos santuarios o capielles, xeneralmente
dedicaos a la Virxe Maria. El santuariu marianu mas importante
d’Asturies ye, por supuestu, el Santuariu de Cuadonga. Pero ya se
tien estudiao abondo en CULTURES. REVISTA ASTURIANA DE CULTURA
tol significdu que tien el santuariu de Cuadonga, el mds importan-
te y tamién el que tien una proyeicion total asturiana. Cuadonga ye
un simbolu basicu de la identida asturiana y nun ye casualidd que
seya precisamente’l dia de Cuadonga’l Dia d’Asturies.>

Los santuarios son ilesies que suelen tar puestes en sitios
estratéxicos en cuantes a les vies de comunicacion antigiies y
entovia agora basta ver estos santuarios pa dase cuenta de que

> Pa un estudiu del significdu de les celebraciones de Cuadonga y de la so impor-
tancia na identid4 asturiana y na cultura asturiana en xeneral, cfr. GONZALEZ-QUEVEDO

1985, 1988, 1991 y 1999.

tdn en sitios altos, ye dicir, tdn puestos n'elevaciones del terrén
que simbolicen la xuntura col mundu sobrenatural. Esti calter
estratéxicu y simbélicu ye'l qu'indica que nun seya raro qu’estos
templos se llevantaren enriba de construcciones relixoses mas
antigiies, porque nun hai dulda de que los rasgos fisicos sefialen
xeneralmente que’l sitiu tien un aquel especial pa les celebra-
ciones relixoses.

Alcuéntrase en conceyu de Cangas del Narcea tin de los san-
tuarios marianos mas importantes d’Asturies: el de Nuestra Seiiora
del Acebu, que se celebra’l dia 8 de setiembre. A esti santuariu va
munchisima xente de tol occidente astur. Luis Alfonso de Carba-
llo na so obra Antigiiedades y cosas memorables del Principado de
Asturias fala de la lleenda respeutu al aniciu del cultu a esta Santa
del suroccidente astur. Segtin esti autor, el dia 8 de setiembre de
1575 entamd la hestoria de los milagros cuando curé a una nefia
d’'un mal que tenfa nuna de les sos piernines. Dempués d’esti mila-
gru del dia 8 de setiembre de 1575 afitése la lleenda y garr6 mun-
chu puxu'l cultu xeneralizdu y masivu a esti santuariu de la santa
del Acebu. A esta Santa atribtiinse munchos milagros rellacionaos
cola sald en xeneral, pero especialmente colos problemes fisicos
nes piernes.

Como la devocién a esta Virxe yera xeneral en tol suroccidente
astur, tamién alcontramos esta devocion ente los vaqueiros d’alzada,
que-y ufiertaben a esta Santa ramos enllenos guapamente y con es-
votos. Esti ambiente festivu de los vaqueiros el dia 8 de setiembre
en Santuariu de Nuestra Sefiora del Acebu describiélu perfeuta-
mente José M.* Florez nel so poema «En el Acebo», onde diz ésti
que s’axuntaren munchos vaqueiros:

Xuntdranse mds vaqueirus
en el Acebo l'outru anu
que pelus tien una cabra
ya fuechas vinti castafus.

Héubulus de Buxindn,

La Feltrosa ya Lus Chanus,
Brindimiana, L'Acebal,

de L.leiriel.la ya'l Rechanu...
Chegaban de todas partes;
ya tamién lus asturianus
facfan bon furmigueiru:

nun se cabfa nel campu.
ALIli taban las de Cangas,
vendendo lus bol.lus brancus,
escabeche ya rusquias.

Cun lus pel.leyus nel carru
habia trinta tabiernas,

salfa un tufu dacuandu

de murluza que tustaban

ya de fabas cun muscanciu
que resucitaba un muertu.
Unus prigonan rusarios,
outrus vienden augua fresca
en xarrus prietus cun ramus.
Lus ciegus tocan ya cantan,
lus tambores, ridublandu.3

Asina describe esti escritor cémo yera una férmula que canta-
ben los vaqueiros al da-y un ramu a la Santa:

A la Virxen del Acebu
este ramu-l.ly entrigamos
pa que nos guarde les vacas

que nus crien bonus xatus.+

3 FLOREZ Y GONZALEZ, 1989:43-44.
4 FLOREZ Y GONZALEZ, 1989:44.

Tamién el dia 8 de setiembre ye cuando se celebra nel santua-
riu de la Virxe del Carbayu, que s'alcuentra en Llangréu, una fies-
ta mui importante. Nesti casu, como n'otros, el nome del santua-
riu vien del llugar onde se diz que se manifesté la Virxe, que segtin
la lleenda que cuerre alredor d’esti santuariu apaeciése enriba un
carbayu. Atribiinse-y munches curaciones a esta Virxe del Carba-
yu, que atrdi a una romeria onde hai mui bien de xente. Igual que
n'otros santuarios, nun falten los esvotos de cera, que tienen la for-
ma de les partes del cuerpu sanaes pola santa, como’l corazén, los
giieyos o les manes.

Un santuariu engaramdu nun sitiu mui altu y con una vista mui
guapa ye'l de la Virxe d’Alba, que s’alcuentra en Quirés vy tien la so
fiesta’l dfa 15 d’agostu. La lleenda qu'esplica cémo se fizo'l santua-
riu tien como protagonista a una nefa, que ye la que llogra que se
descubra una imaxe de la santa qu'obligard a facer ellf la ilesia.

En Navia ta'l Santuariu de la Virxe de Villauril y la so fiesta
celébrase’l 28 de setiembre. A la Virxe de Villauril va mui bien de
xente de tol occidente astur y siempre de forma asemeyada a como
se fai en toa Asturies: ufiertando esvotos y reforzando la celebra-
cién con rituales de sufrimientu como dir escalzos o de rodielles al
llegar al santuariu.

En Xix6n hai un santuariu mui antiguu, segtin s'atestiga docu-
mentalmente, onde se fai la fiesta de la Virxe de Contrueces, el dia
15 d'agostu. Atribiinse-y a la Virxe de Contrueces munchos mila-
gros poles peticiones y ufiertes de la xente particular, que dexa elli
los sos esvotos. Pero tamién se-y pidien a esta Santa, como a les
otres virxenes llocales asturianes, coses que tenien que ver con in-
tereses coleutivos, como rogatives por cuestiones importantes y di-
verses pa la xente.

Nun falten nos rituales asociaos a los santuarios los productos
del trabayu de la xente. A vegaes nos rituales festivos que se faen
alredor de los santuarios marianos asturianos hai ufiertes de coses
del campu, siguiendo asina un ritual mui vieyu, que recueye den-

de siempre la lliteratura antropoldxica: ponese a bien cola divinid4
dando-y los frutos del llabor agricola pa qu'haya muncha y buena
produccién pa los llabradores. Esto ye lo que se fai en Santuariu de
Nuestra Sefiora de la Cueva, que tien la fiesta’l dia 8 de setiembre.
Esti santuariu alcuéntrase en conceyu de Pilona y ente los ritua-
les que se faen destaca la ufierta ritual del productu mas propiu ya
identificativu de la zona: les ablanes.

Cerca de Candds, en conceyu de Carreno, alcuéntrase’l San-
tuariu de la Virxe de los Remedios de Guimaran, que tien la fiesta
I'dltimu domingu del mes de setiembre. Igual qu’a les otres santes
asturianes, atribtiinse-y a esta Virxe mui bien de milagros vy, espe-
cialmente, curaciones d’enfermedaes dificiles.

Una celebracién de munchu significdu identitariu pal conceyu
d’Ayer ye'l santuariu de Nuestra Seiiora de Miraval.les, que tien la so
fiesta'l dia 8 de setiembre. En Pravia ye onde ta'l santuariu de la Vir-
xe del Valle, que tien tamién la fiesta’l dia 8 de setiembre y que paez
ser de construccion mui vieya. El santuariu de la Virxe del Remediu
ta en conceyu de Nava y la so fiesta celébrase’l dia 15 d'agostu. Hai
tiempu diba a esti santuariu munchisima xente buscando la preven-
cién del mal y la curacion d'enfermedaes. Como a les otres santes
asturianes, atribtinse-y a esta Virxe mui bien de milagros y de fa-
vores a los sos devotos. Otra Virxe con munchu aquel ye la qu'hai
en conceyu de L.lena, en santuariu de Bendueiios, onde se celebra
la fiesta cuarenta dies dempués de Pentecostés, al final del mes de
mayu o al entamar xunu. En Grau celébrase la fiesta de la Virxe del
Freisnu los dies 8 y 28 de setiembre, en santuariu del mismo nome,
que ta bien cerca del altu de Cabrunana. Ye'l 15 d’agostu cuando ye
la fiesta de la Virxe del Visu, en santuariu que s'alcuentra en mon-
te del mesmu nome, en conceyu de Salas. Si se sigue El Riu Nalon
p’hacia arriba atépase tn en Llaviana col santuariu de la Virxe del
Otero, que tien tamién la fiesta'l dia 15 d’agostu, y que tien como
una carauteristica mui interesante la so procesion, que ye de mun-
cha guapura. Tamién en conceyu de Siero hai un santuariu impor-

tante, concretamente en Lieres, onde alcontramos el de la Virxe de
la Sali. Esti santuariu ta dedicdu a la Virxe del Carme y hai tradi-
ci6n de faese esi dia una romerfa con muncha xente. La fiesta del
Santuariu de la Virxe del Carme, n’Arboleya, en conceyu de Cabra-
nes, celébrase’l domingu siguiente al 16 de xunetu.

Na parte llateral de La Pena Sobia, en Teberga, alcuéntrase’l
Santuariu de Nuestra Seniora del Cébranu. La so fiesta celébrase’l
dia 15 d’'agostu y ye un santuariu especialmente famosu por ser mui
favoratible pa la xente que carez de la cabeza. El Santuariu de la
Virxe de '’Asuncion de Bedramdn alcuéntrase en conceyu d’Allande
y tien la so fiesta'l dia 15 d’agostu. Na parte alta d'un montin, en
Llugés, en conceyu de Villaviciosa, ta I'impresionante santuariu de
la Virxe de Llugds, que celebra la so fiesta'l dia 8 de setiembre, con
xente que vien de munchos conceyos, hasta de los que nun tan pe-
gando al de Villaviciosa. El Santuariu de la Virxe de la Braiia alcuén-
trase n'El Franco y celébrase la fiesta’l dia 15 d’agostu. En conceyu
d’Eilao alcuéntrase’l santuariu de la Virxe de Pastur, que tien la ce-
lebracion festiva'l dia 28 d’agostu. Tamién fai falta tener en cuenta
que mesmamente fuera de les fronteres del Principau d’Asturies,
nel norte de la provincia de Lle6n, hai un santuariu, el de la Virxe
de Carrasconte, que ta ente Babia y L.laciana y que llevé siempre
a munchos asturianos de los conceyos de Somiedu, Teberga y Bel-
monte, porque nun hai qu'escaecer qu'hasta la década de 1950 esta
zona yera parte de la di6cesis d’'Uviéu.

Dase por supuestu que la devocién mariana nun termina nestos
santuarios: hai per toa Asturies munchisimos llugares de cultu a la
Virxe y alredor d’ellos hai celebraciones mui importantes y conocies.
Por exemplu, la Virxe de La Guia en Llanes, la de La Barca en Navia,
la I'El Portal en Villaviciosa, la de La Caridd en Navelgas, la de Las
Virtudes en Villayon, la del Avellanu en La Puela, la de la O en sitios
como Villamar (Cuideiru), la de Los Remedios y La Soledd en Cima-
villa (Xix6n), la de Los Remedios en Vilarquille (Samartin d'Ozcos),
en Porcia (El Franco) y en Proaza, la d'El Carmen en Cangas (onde

se fai La Descarga), en L.luarca, en Lluanco, en Mieres, en Tapia,
en Muros del Nalon y en Santu Adrianu, la de La Consolacion en
Caravia, la de Loreto en Colunga, la de La Cabeza en Meres (Siero)
y otres munches perimportantes per tola xeografia asturiana.

LES LLEENDES FUNDACIONALES DE LOS SANTUARIOS

Xeneralmente en tolos santuarios alcontramos lleendes propies,
que son siempre interesantes y riques en simbolismu y tamién abon-
do significatives pal conocimientu de dellos rasgos identitarios y de
la vida de tolos dies nos conceyos y zones d'influencia qu'esos mes-
mos santuarios tienen. Munches lleendes lo que faen ye xustificar
el sitiu onde ta'l santuariu, que suel alcontrase nuna zona apartada
y llofie del terrén onde les autoridaes y la xente en xeneral queria
que tuviera'l templu.

Un tipu xenéricu d’estes lleendes diz que, por exemplu, los ha-
bitantes de tal llugar querien facer el santuariu nun sitiu, pero los
materiales de construcciéon apaecien milagrosamente n'otra parte,
onde al final se fai efeutivamente’l santuariu, porque la xente acaba
convenciéndose de que ye un deséu concretu de la Virxe. A vegaes
el sitiu xustificase porque la Virxe ye comprensiva pa coles perso-
nes humildes y probes o colos que sufrieren dalguna inxusticia. Pe-
ro siempre ye la voluntd de la Virxe la que se pon per enriba de la
de los homes en xeneral y tamién de los que tienen munchu poder.

En Llangréu diz la lleenda que querien facer un santuariu pa
la Virxe nun sitiu llaméau Pampiedra, pero n'empezando la construc-
cién del templu los trabayadores vien que cuando diben comer el
pan ésti convertiase en piedres. Viose asina que la Virxe nun queria
esi sitiu pa ella ya indic6 entds, apareciéndose engaramada nun car-
bayu, 6nde de verdd queria ella que se llevantara’l so santuariu.

En conceyu de Navia, en cuantes al santuariu de Nuestra Sefio-
ra de Villauril, alcontramos la lleenda de que’l sitiu onde tenia que

se facer indicélu la Virxe apaeciéndose a un paisanu en forma d'una
imaxe. El paisanu quedara col brazu rotu al recoyela, pero dempués
sano gracies a un milagru. Tapecieren esti acontecimientu, pero al
repetise les apaiciones nun-yos quedé mas remediu que facer, al fi-
nal, el santuariu onde la Virxe querfa.

La mesma lleenda apaez en Santuariu de Nuestra Sefiora del
Otero, en Llaviana: querien poner el templu mas cerca de la villa
del conceyu, pero peles nueches los materiales de construccion
marchaben milagrosamente a otru sitiu y rellumaba enriba d’ellos
la imaxe de la Virxe, que’asina indicaba la so voluntd segura dafe-
chu en cuantes a 6nde habia de llevantase’l santuariu. Esta lleenda
tien que ver con otra que diz que la voluntd de la Virxe yera la mes-
ma que la volunté de la xente probe, escontra lo que querfa la xente
mds importante del llugar, que preferfa otru sitiu. Pero los vecinos
observaben que pela nueche esbarrumbabase lo fecho pel dia, asi-
na que llegaren a la conclusion de cudla yera la volunté clara de la
Virxe en cuantes a 6nde poner la nueva ilesia.

El Santuariu de la Virxe del Cébranu ye'l propiu de Teberga y
ta venceydu a unes cuantes lleendes. Una d’estes lleendes atribui
la fundacion de la ilesia a l'apaicion, nun riu que pasa de llau del
santuariu, de los corales y acebaches qu'adornaren primero’l pes-
cuezu d'una pastora xoven: muncho primero d’esti acontecimientu
la pastorina nueva cayera nun pozu qu’hai nuna zona mds alta, desa-
paeciendo na fondura d’esi pozu, El Pozu Pispirén. Cuando los ve-
cinos descubrieren los sos antiguos corales y acebaches, decidieren
llevantar el santuariu a la Virxe del Cébranu.

Nun ye raro qu'en llugares de la costa diga la lleenda que’l sitiu
onde tan puestes les capielles y santuarios débese xeneralmente a
una imaxe de la virxe que llega nes oles del mar, como ye'l casu de
la ilesia de la Virxe de la China, nun altu xunto a La Concha Artéu,
en Cuideiru. Nesti casu de la Virxe de la China, diz la lleenda que
la imaxe de la santa lleg6 dientro d'un arca y flotando sobre les oles
del mar. El so nome débese al so aspeutu oriental.

No tocante al santuariu de Nuestra Sefiora de Contrueces diz
la documentacién que foi una donacion del rei a la ilesia de San
Salvador d'Uviéu nel afiu gos, atestigdndose asina dende hai mui
bien de sieglos. Sicasi, tamién hai templos llevantaos va poco, co-
mo ye'l casu de la ilesia de Nuestra Sefiora de Riegla, «L.a Regalina»,
fundada por «Ferndn Coronas», el Padre Galo, tn de los grandes
poetes en llingua asturiana, que nos ultimos afios llogra axuntar a
munchisima xente nel dltimu domingu d’agostu nuna romeria na
que tdn mui presentes los simbolos asturianos en xeneral y tamién
los simbolos de la zona, como la variante llingiiistica occidental, na
qu'escribfa «Ferndn Coronas».

Ye un datu induldable que los informantes de toles zones astu-
rianes manifiéstennos y confirmen lo fonda que yera la creencia nes
virties curatives de les virxenes de los distintos santuarios. En mun-
chos d'estos templos ye facil ver los esvotos de cera puestos como
ufierta y agradecimientu por curaciones d’enfermedaes non solo de
persones, sinén tamién de los animales de casa. Diciame un cura,
que taba al cuiddu d'un santuariu nel qu’hai mui bien de figures de
cera de vaca, qu'antiguamente traien los animales al santuariu, pero
qu’agora «val con que vengan coles vaquines de cera». Los esvotos
son tamién figures de la Virxe o de seres humanos, anque en mun-
chos casos representen partes del cuerpu, especialmente les estre-
midades. Tengo visto qu'en munches cases los miembros de la fami-
lia guarden como grupu familiar na so memoria con especial aquel
los sufrimientos pola enfermeda d'un fiu al que, por exemplu, ofre-
cien y llevaben al santuariu. Nestos casos siempre afirmen, y con
muncha seguranza, que’l ritual y la visita al santuariu fueren un éxitu.

El cultu relixosu a les virxenes asturianes son unes prautiques
relixoses perfrecuentes en distintos pueblos y zonas culturales, se-
gtin recueye la lliteratura antropoldxica. Fai falta tener en cuenta
primero qu'estes creencies y prautiques que tienen que ver coles
virxenes d'estos santuarios busquen la proteicion escontra’l mal y
quieren llograr una actiti positiva del ser sobrenatural pa cola se-

guranza, la sald y la fortuna, ye dicir, estes creencies y prautiques
busquen el bien en xeneral. Por ello se-yos pide que curen tou tipu
d’enfermedaes, igual d’humanos que d’animales de la casa. Y tamién
busquen espantar los dolores, los sufrimientos y otros males como la
esterilidd o la mala suerte. Al mesmu tiempu, quierse que la fecun-
dida, la salq, la fortuna y l'estatus social valoratible queden na casa.

Delles virxenes taben especializaes en solucionar determinaos
males o enfermedaes, como por exemplu la Virxe del Cébranu, que
tien un nome qu'etimoléxicamente vien del llatin cEREBRUM (‘ce-
rebru’). La Virxe del Cébranu ta especializada en curar enferme-
daes rellacionaes cola cabeza y por eso mesmo diz la lleenda que
s'apaeci6 llevando una campana y una caldeirina o caldeirin. La cal-
deirina yera precisamente un recipiente de cobre que los que busca-
ben curar los males de la so cabeza ponien nesta parte del cuerpu,
cuando diben al santuariu’l dia 15 d’agostu. Desgraciadamente esti
casquete de cobre desapaecié hai unos afnos y agora tiense la inten-
cion de facer una réplica. Segtn la lleenda de la zona, la caldeirina
protexera la cabeza de la Virxe mientres ésta tuvo guardada nuna
cueva. Al rezar a esta Virxe la xente poniase escontra ella y dicia-y
les plegaries cara a cara: el que rezaba ponia na tiesta la caldeirina,
que diba asina pasando d’unos a otros mientres pidien dalgtin bien
o curacion a la Virxe del Cébranu.

Na lliteratura asturiana naide tien espresao poéticamente me-
yor que Mino Fuenteseca'l sentimientu teberganu pa cola santa del
Cébranu:

Arrudichaos delantre la Santina,
mucheres, homes, x6venes piadosos,
van pueniéndose, a modo de boina,
a llibrase de males dolorosos

la milagrera ya santa caldeirina.s

5 FUENTESECA, 2001: 15.

Pero nun hai quescaecer qu’estes virxenes especializaes en cu-
rar una clas determinada de males valien tamién pa curar tolos ma-
les en xeneral, y asina lo dicen les innumerables lletres dedicaes a
estes santes, como por exemplu otros versos dedicaos a la mentada
Virxe del Cébranu, que se consideraba tamién favoratible pa llograr
que les moces llograren casase ensin tardar muncho.

CAPIELLES YA ILESIES PEQUENES

Pero al estudiar les fiestes rellacionaes col cultu a la Virxe fai
falta tener en cuenta que, amas de los munchos santuarios maria-
nos asturianos, hai, como y4 se dixo mds arriba, nos distintos con-
ceyos d’Asturies més de quinientes ilesies o capielles dedicaes a
la Virxe y que siempres hai alredor d’elles ceremonies y romeries a
les que va xente a farta. En dellos casos, estes pequefies capielles
o ilesines puen tener celebraciones rituales onde hai tanta o mas
xente que la que podemos ver nos grandes santuarios asturianos
tradicionales. Y tamién hai que tener en cuenta les importantes
ilesies de ciudéd dedicaes a la Virxe, anque culturalmente nesti es-
tudiu hai mds interés polos templos que s’esparden per tol territo-
riu rural d’Asturies.

Igual que nel casu de los grandes santuarios, la existencia y la
construccion d'estos templos suele xustificase con lleendes nes que
hai una sefiora, que ye la Virxe, que fai un milagru favoreciendo a
dalguién que tien fe nella. Pa reconocer esti milagru la xente del
llugar llevanta una capiella o ilesina dedicdndola a esa Virxe, de ma-
nera qu'alredor d'esta figura de la Virxe va igudndose un complexu
de lleendes, creencies y prautiques rituales. Pue dase tamién el ca-
su de que con ocasion de los favores d'esa sefiora o Virxe la xente
refuerce les prautiques rituales nun templu que y4 tuviera fechu.
En tou casu, lo que siempre se fai ye anovar tolos afios, siguiendo’l
ciclu del sol, esa celebracién.

OTROS SANTUARIOS

Pero tamién tamién hai munchos otros santuarios n’Asturies
que nun tdn dedicaos a la Virxe, como ye'l casu de los que tienen
que ver cola fiesta del Cristu (Candas, Carrefa, Lluanco, Mieres,
Nueva, Uviéu, Pravia, Proaza, Quirds, Turén...) o colos Mdrtires
(Cuna, Tirana, Llué...) y otros munchos santos, que son en reali-
da pequenies divinidaes. Efeutivamente, na relixén del pueblu, més
alla de los principios teol6xicos, les virxenes y los santos y santes
son como dioses pequenos y tanto les creencies como les aiciones
rituales aseméyense a una prdutica politeista.®

Non siempre los santuarios mds pequefios y de poca influencia
territorial son los menos interesantes. Hai pequefios templos que
tienen munchisima riqueza cultural, como, por exemplu, tin asitidu
en Felgueirta, en conceyu de Tinéu, onde a una distancia de tres-
cientos metros mds o menos alcuéntrase la ilesia dedicada a San
Franciscu, al que siempre llamen San Francisquin. La fiesta de San
Francisquin celébrase’l tercer domingu de mayu y esi dia de la fies-
ta hai elli xente a esgaya que vien de Valle del Ese y d'una parte del
Riu Narcea, nun faltando tampoco xente de la mesma villa de Ti-
néu. A San Francisquin llevdbense-y munchos regalos, llograndose
asina mui bien de donaciones, especialmente coses del samartin,
que dempués se puyaben publicamente. Lo que se sacaba cola pu-
ya valia pa pagar los gastos de la celebracién del santu, anque, como
siempre pasa nestos casos, habia xente que sospechaba que’l cura
guardaba coses pa él y pa la so familia.

Pela tarde, dempués de xintar en casa colos invitaos, habia una
romerfa asemeyada a cualquier otra de les que se faen n'Asturies.
Pero pela manana lo mds importante yera la misa, a la que diben
munchos fieles llevando esvotos, xeneralmente figures de gochos o
de vaques, segtin fueren los animales pa los que buscaben protei-

¢ MoreNO FELIU 1992: 107-121.

cién y sald. Estos esvotos alquildbense primero dando una Illimosna
y devolviense mds tarde otra vuelta. Ademads de les perres que se da-
ben p'alquilar los esvotos, pasdbase una bandexa mientres se sentia
dicir a voces: «jDevotos de San Francisco!». Habia tamién una pro-
cesion na que siempre habia xente que fai'l ritual de sufrimientu de
dir caminando coles rodielles en suelu, pa tener mas méritu.
Siempre habfa persones qu'ofrecien a dalgtin familiar, por exem-
plu un nefu, un enfermu, daquién que tuviera un accidente o que
diba faer dalgtin viaxe o aicién peligrosa. Y cuando esa persona sana-
ba o volvia pa casa ensin novedd tenfa la obligacion d’asistir al cultu
al santu p'agradecer el favor que recibiera. Otramiente, esti santu
recibfa tamién otres visites n'otros momentos del afiu y siempre ha-
bia un cepu nel que se recoyien les monedes que diben dando.

SANTUARIOS YA IDENTIDA

Dende’l puntu de vista antropoléxicu fai falta tener en cuenta
que les celebraciones rituales nos santuarios ya ilesies de la Virxe
suelen ser espresiones de rellaciones d'identidd, de manera qu'estes
virxenes pasen a ser simbolos que representen la identida d'un con-
ceyu, d'una parroquia o d'una zona determinada. Esti ye'l motivu de
que munchos de los detalles de les lleendes respeuto a los prepara-
tivos y les carauteristiques de la fiesta espresen que la Virxe ye d'un
sitiu o de los habitantes d'un llugar concretu y non d'otru.

Los cantares de les celebraciones suelen destacar esti aspeu-
tu identitariu y tamién munchos elementos simbélicos del ritual,
como ye'l casu ya mentdu de la ufierta que se fai a la Virxe de la
Cueva: ddnse-y ablanes, que son el productu usdu como simbolu
del conceyu en dellos contestos. En dellos casos los informantes
lleguen a detallar cémo fueren los incidentes, especialmente ente
los mozos, por dalguna discusion identitaria en cuantes a de quién,
de qué pueblu, parroquia o conceyu ye la virxe. Los rituales nestos

santuarios asturianos sirven, entés, para da-y puxu a la integracion
social a distintos niveles.

A nivel global d’Asturies, tenemos, entds, un sistema xerarqui-
cuy complexu de rellaciones identitares que s’espresen nos santua-
rios. Hai un santuariu qu'identifica a tol pais, Cuadonga, y dempués
otros santuarios importantes qu'esparden la so influencia identita-
ria per un conceyu o mds. Finalmente, hai munchos santuarios pe-
quefios, con una zona d'aicion menos grande, anque non por ello
menos importante.

LLES ROMERIES

El dia de la fiesta del santuariu suel haber una romeria. Efeuti-
vamente, la romeria que se fai alredor del santuariu o la capiella ye
un vezu asturianu perinteresante y mui afitdu na sociedd asturiana.
Toles romeries asturianes tienen una forma mui asemeyada: hai una
pelegrinacion al santuariu y elli, nun sitiu a poder ser llanu y afa-
yadizu, entdmase una fiesta mui variada y nella suel haber mercau,
tiendes, musica y baille.

Nun falten, entds, na romerfa asturiana les barraques onde se
vende sidra y, nes zones occidentales, el vinu. Hai tamién mui bien
de puestos nos que se venden llambionaes, dulces y coses poco
frecuentes. Los comerciantes que ponen los sos tenderetes lleguen
la viéspora pa que too tea bien preparao pal dia de la celebracion.
Dempués de la misa y la procesion, ye cuando llega’l tiempu de la
xinta, que prepararen les muyeres de la casa. Los romeros que vie-
nen de fuera y nun tan invitaos por dalguna de les cases tienen que
llevar les coses pa comer. En xintando, garren munchu puxu les
compres, el xaréu y el baille, que dura hasta bien de nueche.

Atestiga la documentacion que la llesia nun via con buenos
giieyos los escesos qu'a vegaes habia nes romeries y asina pue ve-
se nes «Constituciones Synodales del Obispado de Oviedo» (Sala-

manca, 1786), nes que se prohibe, con pena d’escomunion, dir a
los bailles que pela nueche se faen nes romeries y alredor de les fo-
gueres en xeneral. Ye probable qu'influyeren nello les opiniones ne-
gatives del padre Feijoo, porque esti ilustrdu critic6 'ambiente des-
ordendu de les romeries. Sicasi, el gran pensador Melchor Gaspar
de Xovellanos, otru ilustrdu, na so «Carta octava a Ponz» via con
simpatia les costumes de les romeries y los sos efeutos favoratibles
pal campesindu, diendo asina a la escontra de Feijoo y criticando-
lu porque les sos razones tenien «mala l6xica» y los sos argumentos
yeren frivolos.

Mercar los perdones yera una costume mui afitada. Los perdo-
nes yeren les coses que se mercaben nos puestos de venta pa llevar
como regalu a los de casa o a les amistaes. Tamién habia aiciones
menos pacifiques, especialmente a la hora del baille, qu'en tiem-
pos pasaos se facfa a la lluz de les fogueres y cola musica que salia
de la gaita y del tambor, invitando asina a baillar les pieces tradicio-
nales. Efeutivamente, nun yera raro qu'hubiera griesca y los mozos
taben bien avezaos a les engarradielles. Nun habia, xeneralmente,
fiestes ensin pelea y por eso los mozos de los distintos llugares so-
lien dir con palos a baillar. Anque nun yera frecuente qu'hubiera
consecuencies traxiques, si habia escalabraos d'un pueblu o d'otru
al final del baille.

Otramiente, tamién nel contestu de les necesidaes de la casa
campesina taba la importante cuestion de que los mozos y moces
fueren conociendo posibles candidatos al matrimoniu y pudieren
rellacionase con ellos nos bailles de les romeries. Tamién llevaben
a la xente a les fiestes de los santuarios motivos como poder mer-
car dulces, productos que nun yeren de tolos dies, y otres coses
necesaries pa la casa, como navayes, ferramientes y otros oxetos.
En xeneral, prestaba mercar coses que cubrien delles necesidaes
de la casa y, tamién, productos pa poder llevar dalgtin regalu pa
los nefios o pa xente cola que se tenia dalgtin compromisu grupal
o individual.

Lasistencia a les romeries mengu6é muncho y les qu'agora se
faen tienen un aquel bien diferente de les antigiies. Giiei vase a
la romerfa en coche y la zona onde ta la fiesta tien que tener un
gran aparcamientu si se quier que pueda dir la xente. Perdiéren-
se delles formes de diversion, qu'agora tien otres espresiones, y los
bailles modernos sustitdin a los tradicionales, qu'agora siguen fa-
ciéndose, pero namds como actuacion folclérica, anque la verd4 ye
qu'estes actuaciones tienen un gran interés pola connotacion iden-
titaria qu’hai nelles.

DA-Y VIDA A LA FIESTA OTRA VUELTA

N’Asturies obsérvase nestos afios caberos un procesu mui inte-
resante de revitalizacion de les fiestes que se celebren a lo llargo del
ciclu del afiu. Pola mor d’esti procesu, anque delles celebraciones
festives desanicidrense yd dafechu, otres tan llogrando caltenese vy,
en munchos casos, hasta tdn consiguiendo garrar munchu puxu y
revitalizase con especial fortuna.

Como oxetu d’estudiu, esti tema del procesu de recuperacion
de les fiestes tien munchu interés. Y tien trescendencia dende mun-
chos de vista, especialmente en rellacion cola cuestion identitaria y
cola prautica politica. Obsérvase nos informantes que’l grupu que
reivindica y fai efeutivamente la revitalizacion de la fiesta tien co-
mo tn de los sos oxetivos el caltener o dar més puxu al sentimientu
comunitariu, seya a nivel del llugar, de la parroquia, del conceyu o,
en munchos casos, de la identida asturiana en conxuntu.

Sicasf, revitalizar les fiestes nun ye facil y nun siempre se llogra
l'oxetivu que se quier algamar. Asina vemos que non tolos procesos
de revitalizacion de les fiestes asturianes tuvieren el mesmu resul-
tdu. Podemos agora, faciendo un balance de los afios caberos, ver
que se llograron éxitos mui granibles en pequefies fiestes llocales y
tamién en delles celebraciones estacionales. Pero tamién podemos

ver que non siempre ye posible la revitalizacién y qu'en dellos casos
la nueva fiesta que se quier poner en marcha yd nun ye pa venceya-
se a la nueva sensibilidd de la poblacién.”

En mundu de la educacion si hai mui bien de casos onde se
llogré un resultdu prestosu en cuantes al inxerimientu de rituales
y celebraciones festives, porque los ensefiantes ven la celebracion
festiva como un aquel didduticu qu'ayuda a conocer el mediu social
onde vive I'alumnu. Asina ye como fai falta entender los positivos
resultaos pedagoxicos quatestigiien los profesores informantes.

Los ensenantes protagonistes d’estes actividaes atestigiien que’l
fechu de dedicar unes hores o xornaes al estudiu de fenémenos cul-
turales como, por exemplu, I'antroxu o 'amagiiestu, tien en xeneral
munchu rendimientu dende’l puntu de vista pedagéxicu. Estes acti-
vidaes afitense nun estudiu y conocimientu de dellos aspeutos cul-
turales, pa dempués desendolcalos n’actividaes lidiques en centru
educativu, usando, por exemplu, en casu concretu del antroxu o del
amagiiestu, mdzcares, castafes o sidra dulce. Conocen asina meyor
los alumnos non solo aspeutos de la cultura asturiana, sinén tamién
dimensiones basiques de la vida humana, na que siempre ta presen-
te ciclicamente la celebracion festiva xunto a les otres xeres y activi-
daes del grupu social. Nesti sen ye mui interesante y valoratible’l lla-
bor de munchos ensefiantes que van temporalizando estes actividaes
escolares cola propia dindmica del calendariu y de les secuencies
de les estaciones nel infinitu ciclu que’l sol impén al ser humanu.

Y nun hai qu'escaecer les fiestes nueves. Porque les fiestes puen
caltenese, puen garrar mds puxu, puen amenorgar y puen desani-
ciase: pero tamién puen nacer. Un exemplu tenémoslu na Folixa de
Mieres, estudidada equi por Pilar Fidalgo Pravia. Y otru perconociu
ye'l de la fiesta les Piragiies, que se fai ente Les Arriondes y Ribeseya,
fiesta moderna qu'estudia Xandru Martino Ruz nesti volume de Cul-
tures. Revista asturiana de cultura. Nun hai dulda de qu'ésta ye una

7 Cfr. GONZALEZ-QUEVEDO 1991.

de les fiestes mds importantes qu’hai agora n’Asturies y qu’axunta
munchisimos asturianos, de manera que terminé convirtiéndose
nun acontecimientu medidticu internacional. Y ye que la fiesta ye un
fenémenu cultural necesariu: ye una necesida viva. Y, como tolo que
ta vivo, naz y muerre, desaniciase y apaez otra vuelta en formes di-
ferentes, acordies coles nueves situaciones sociales y econémiques.

Esti voLUME DE Cultures

Nesti volume monograficu de Cultures. Revista asturiana de cul-
tura tenemos la oportunidd de ver en distintos trabayos cémo ye la
fiesta pela xeograffa asturiana. Ye mui interesante qu'estos traba-
yos, amds d'amosanos los distintos aspeutos territoriales que tien la
cultura asturiana en cuantes a les celebraciones festives, ve catin
d’ellos la fiesta dende un puntu de vista propiu, cosa que val pa en-
tender meyor el fenémenu complexu y de munches dimensiones
que ye la fiesta astur.

Gracies al trabayu total y fondu de Concepcion Lada Tufiéon y
Genaro Alonso Megido conocemos perbién y con una perbona des-
cripcion etnogréfica la sucesion temporal de les fiestes del conce-
yu d'Ayer, abarcando tolos aspeutos de la celebracion coleutiva. Ya
interesante pal conocimientu de la fiesta astur ye tamién l'articulu
que, nel mesmu conceyu, fai Joaquin Ferndndez Garcia estudiando,
cola comparanza —fundamental nestos tiempos de camudamien-
tu— de lo vieyo y lo nuevo, dos fiestes d'Escoyo.

Escueye Pilar Fidalgo Pravia tres fiestes de Mieres y ente elles
nun falten dos perfamoses en toa Asturies, como San Xuan y Los
Mirtires. El so interesante analisis apdrase nuna fiesta nueva, La
Folixa na Primavera, y espardese a otres mds del conceyu. Matilde
Fernandez Alvarez estudia les fiestes de Morcin destacando los mul-
tiples aspeutos de les fiestes del conceyu y detallando vezos mui sig-
nificativos que lleven al llector al ambiente festivu asturianu.

Xosé Maria Garcia Sanchez analiza con muncha curiosidé etno-
grdfica les distintes y variaes fiestes y conmemoraciones de la colla-
cién xixonesa de Caldones, viéndose nel so trabayu cémo les fiestes
recuerren tolo que ye la vida cultural asturiana. Mui interesante ye
tamién l'estudiu que fai Llorian Garcia Florez de dellos santuarios y
llugares de pelegrinacion pel Conceyu de Xixon, un trabayu mui valo-
ratible qu'amuesa la riqueza cultural que, como vimos en péxines an-
teriores, tien la cultura asturiana nestos asuntos del cultu a los san-
tos y les virxenes. En trabayu de Josefa Couceiro y Severino Antufa
faise un recorrfu percuriosu pel ciclu festivu del embleméticu y ca-
rismadticu valle de L'Agiieria Carrocera, en Samartin del Rei Aurelio,
onde se caltienen munches celebraciones festives de fondu interés
bien. Gracies al completisimu articulu de Vicente Rodriguez Hevia
tenemos tamién una visién de conxuntu, y al mesmu tiempu concre-
tay detallada, de les fiestes del Conceyu de Llaviana, onde allumen
entovia munches tradiciones que n'otros sitios tdn ya perdies.

Estudiar la fiesta n’Asturies nun pue dexar de llau de La Pola
Siero, sitiu folixeru onde los haya, y por ello en trabayu de Juan Jo-
sé Dominguez Carazo y Nacho Fonseca Alonso podemos conocer
meyor les fiestes d'una de les villes mds importantes d'Asturies, on-
de tamién se celebren delles de les fiestes mds conocies en mun-
du astur, como la fiesta de los Giievos Pintos o la del Carmin. Ye
interesante ver como en La Pola fueren pa caltener y da-y puxu a
la fiesta de Les Comadres, desaniciada anguafo en sitios onde se
celebré guapamente. Con procuru etnograficu y afitdndose perbién
nos informantes analiza, nesti completu estudiu, M.* Antonia Pe-
dregal Montes el ciclu festivu en Sariegu, onde apaecen los elemen-
tos fundamentales de la fiesta asturiana en xeneral.

Xandru Martino Ruz fainos una descripcion perinteresante de les
fiestes nel Conceyu Ribeseya, onde a les celebraciones tradicionales astu-
rianes axtintense los rituales de la villa, mui propios de la oriella de la mar.

N'articulu de M.* Aurina Gonzédlez Nieda lleemos les tradi-
ciones festives del oriente asturianu y la interesante tradicion oral

que l'autora, con aciertu, ve como parte insepartable del ciclu fes-
tivu: n’Asturies nun hai fiesta ensin musica, porque nun puen fal-
tar nin los cantares nin la gaita y el tambor. Valnos pa contrastar
y, al mesmu tiempu pa ver lo asemeyao, la llectura del guapu arti-
culu de Jesus Ferndndez Reyero sobre les fiestes na villa lleonesa
de Cistierna, onde la lleenda y el ritual del santu llocal tien un en-
cantu especial. Tamién sedrdn mui interesantes pal llector les ob-
servaciones que fai Franciscu Xavier Pozuelu Allegre sobre c6mo
van pasando nel ciclu del afiu les fiestes nel pueblin, igualmente
lleonés, de Villareyu d'Orbigu (Villarejo de Orbigo).

Xurde Ferndndez Ferndndez repasa dellos aspeutos de les fies-
tes que se faen en conceyu de Gozén, concretamente na parroquia
de Podes, onde apaez el ciclu del afiu que vemos ta mui afitdu en
toa Asturies. Les celebraciones festives na parroquia de Samartin
de Villamexin, en Proaza, son l'oxetu del fondu ya interesante ar-
ticulu d’Antonio Alonso de la Torre, onde hai ayalgues importan-
tes como la tradicion de los velones y 'estudiu de c6mo s’entama
la fiesta. Col procuru propiu d'una etnégrafa avezada apurre M.*
Esther Garcia Lépez datos de les fiestas nes tierres de Valdés, con-
cretamente na parroquia de La Montana, axuntando a la descrip-
cion de costumes y tradiciones unes lletres mui interesantes aso-
ciaes a la fiesta. El volume sigue cola descripcion de cémo son les
fiestes a lo llargo del afiu en Palacios del Sil, onde tien un aquel es-
pecial la celebracion del solsticiu de branu na fiesta de la salga.

Y piésllase esti nimberu especial de Cultures con unes notes
etnografiques d'Alberto Alvarez Pefia respeuto al interesante tema
festivu de los aguilandos nel occidente asturianu.

